
As liñas prioritarias de actuación da biblioteca do IES Terra de Xallas para o curso 2023-24 
son: 
• Organización e xestión; configuración da biblioteca como «laboratorio creativo de 
aprendizaxes». O Grupo de Biblioteca reunirase, semanalmente, dúas horas consecutivas 
e estará conformado por profesorado adscrito a diversos departamentos. Desenvolverá to-
das as tarefas relacionadas co préstamo (durante os recreos) e gozará de redución horaria 
(procurarase que estas horas sexan sucesivas e que antecedan ou sucedan os recreos) 
para poder levar a cabo todo o traballo de xestión e de programación de actividades. A 
Vicedirección do centro forma parte deste grupo, deste xeito coordínanse e organízanse 
diferentes acción que tamén serven de vínculo entre o Proxecto Lector de Centro e a Pro-
gramación de Actividades Extraescolares e Complementarias. 
• Dinamización e promoción dos recursos da biblioteca, a súa integración no trata-
mento do currículo e a súa contribución á alfabetización múltiple e ao desenvolve-
mento das competencias básicas do alumnado. As diferentes estratexias que se levarán 
á práctica neste campo centraranse na utilización prioritaria das bibliotecas de aula en todas 
as materias do currículo, no uso da prensa dixital, na organización de actividades dinami-
zadoras (exposicións; visitas a museos, institucións ou bibliotecas; audicións musicais; re-
citais poéticos; charlas con 1 escritoras/es, tradutoras/es, ilustradoras/es, editoras/es; lec-
turas en voz alta; recomendacións –libros e películas-; concursos -chíos, literario, fotográ-
fico, de ilustración, de podcast-; clubs de lectura; pequenas representacións teatrais, mo-
nólogos, regueifas...); ademais de todas aquelas actuacións, de maneira co plementaria ou 
extraescolar, que os diferentes departamentos didácticos integren nas súas programacións. 
• Formación de usuarios e adquisición da competencia informacional (competencia 
para o tratamento da información incluída na actual “competencia dixital”). Para que o noso 
alumnado realice un bo uso da biblioteca é fundamental que coñeza perfectamente o seu 
funcionamento. 
• Fomento da lectura e desenvolvemento do Proxecto Lector de Centro (en materia de 
lectura, escritura e habilidades no uso, tratamento e produción de información). As activi-
dades levadas a cabo no Proxecto lector do centro. 
• En relación cos avances cara a unha biblioteca inclusiva. Todas as actuación que 
levamos a cabo están tamén destinadas ao fomento da colaboración e solidariedade entre 
os distintos sectores que compoñen a comunidade educativa. 


